ՀԻՄՆԱՎՈՐՈՒՄ
«Հայաստանի Հանրապետության Գեղարքունիքի մարզի Գավառ համայնքին գույք նվիրաբերելու մասին» Կառավարության որոշման նախագծի ընդունման

1. Իրավական ակտի ընդունման անհրաժեշտությունը
ՀՀ կառավարության որոշման նախագծի ընդունումը պայմանավորված է այն հանգամանքով, որ համայնքի ղեկավարը դիմել է ՀՀ պաշտպանության նախարարություն՝ համայնքում կառուցված հուշահամալիրի տարածքում տեղադրելու նպատակով տրամադրել չօգտագործվող զրահատեխնիկա՝ հուշահամալիրում կազմակերպվող հանդիսություններին առավել ռազմահայրենասիրական երանգ հաղորդելու համար: 
2. Ընթացիկ իրավիճակը և խնդիրները
ՀՀ պաշտպանության նախարարությունում առկա է ԿՍ-19 տեսակի հրանոթ (այսուհետ` գույք), որը ճանաչվել է ոչ պիտանի և դուրս է գրվել ու կազմաքանդվել, միաժամանակ որպես համայնքում տեղադրվող գույք հավանության է արժանացել համայնքի ղեկավարի կողմից, ՀՀ պաշտպանության նախարարությունը նպատակահարմար է գտնում նշված կազմաքանդված (առկա է միայն իրանը (կմախքը)) հրանոթը նվիրաբերել համայնքին: Գույքի մնացորդային արժեքը գնահատվել է 2.175.000 ՀՀ դրամ, գույքը կազմաքանդման արդյունքում չի հանդիսանում պաշտպանական նշանակության և իր նշանակությամբ նախատեսված չէ գաղտնի աշխատանքների կատարման համար:
3. Կարգավորման նպատակը և բնույթը
Որոշման նախագծով նախատեսվում է Գեղարքունիքի մարզի Գավառ համայնքին նվիրաբերել ԿՍ-19 տեսակի հրանոթ` համայնքոմ կառուցված հուշահամալիրի տարածքում տեղադրելու նպատակով:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.
Որոշման նախագծի ընդունումը 2025-2026 թվականի պետական բյուջեներում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
	Օրենքի նախագիծը կապված է Կառավարության 2021-2026թթ. ծրագրի «6.7 Պետական գույքի արդյունավետ կառավարում» բաժնի 9-րդ ու 10-րդ կետերի պահանջների արդյունավետ ապահովման հետ, ի դեմս՝ պետական գույքի կառավարման արդյունավետության բարձրացման նպատակով առանձնացված բարելավման կարիք ունեցող և հետագայում օտարման ոչ ենթակա, որպես պետական սեփականություն պահպանվող գույքի հիմնանորոգման և վերակառուցման, ինչպես նաև մարզերում պետություն-համայնքներ գործընկերության բնագավառում չօգտագործվող կամ ոչ արդյունավետ օգտագործվող գույքի առանձնացման և այդ գույքի ներդրմամբ տարբեր ձևաչափերով տնտեսական նշանակության սոցիալ- տնտեսական բնույթի ներդրումային ծրագրեր իրականացնելու հետ:

